
Nan tan lontan, twa ti fi tal chache bwa nan yon rakbwa.




Te fe cho anpil jou sa a kidonk timoun yo desann nan rivye a pou yal
benyen. Yo jwe, yo voye dlo yonn so 10t, yo naje, yo amize yo nan dlo an.




Briskeman, yo reyalize ke te komanse fé ta. Yo depeche yo tounen nan
vilaj yo.




Lé yo préske rive, Nozibel pase men li nan kou li enpi li wé ke li te bliye
chenn li! Li mande zanmi li yo “Tanpri tounen avé’'m ‘I". Men zanmi yo
reponn ke li te two ta.




Se konsa Nozibél tounen larivye a pou kont li. Li jwenn chenn li enpi li
kouri pou’l ale lakay li. Men li pédi nan mitan wout lan paske te fé nwa
anpil.




Pi lwen, li wé yon ti limyé kap klere yon ajoupa. Li kouri nan direksyon an
enpi li frape sou pot la.




Li pa janm sezi konsa le li we se te yon chen ki louvri pot la. Chen an
mande’l “Ki sa ou bezwen?” Mwen pedi sou wout mwen, mwen bezwen
yon kote pou'm domi”, “Antre oswa map mode ou!” chen an di li. Se konsa,
Nozibel antre nan ajoupa a.




Apre sa a, chen an di li “kwit yon manje pou mwen!” Nozibél reponn “Men,
mwen pa janm kwit manje pou chen” “Kwit oswa map mode ou!”. Se
konsa, Nozibel kwit manje pou chen an.




Apre sa a, chen an di li “Fé kabann nan pou mwen!” Nozibél reponn,
“Mwen pa janm fe kabann pou chen.” “Fé kabann lan oswa map mode
ou!”. Se konsa, Nozibel fe kabann pou chen an.

Chak jou Nozibel te gen pou’l kwit manje, pou’l bale, pou'l lave pou chen
an. Yon jou, chen an di Nozibél “Nozibel, mwen gen pou’'m al we kék
zanmi. Bale kay la, kwit manje an enpi lave bagay yo anvan mwen tounen.

Touswit ke chen an pati, Nozibél pran twa cheve nan tet li. Li mete yon
grenn cheve anba kabann lan, yonn deye pot la, ak yon nan chodyeé a.
Apre sa a, li kouri al lakay li.

Lé chen an tounen li chache Nozibél “Nozibél, ki kote ou ye?”. “Mwen isit
anba kabann lan,” premye cheve a reponn. “Mwen isit deye pot la,”
dezyem cheve an reponn. “Mwen isit nan chodye a” twazyem cheve an

reponn.

Lé sa a, chen an konprann ke Nozibel tap pase’l nan tenten. Chen an pran
kouri jis li rive nan vilaj la. Men, fré Nozibél tap tann li ak gwo baton nan

N men yo. Chen an kase tét tounen epi yo pa janm we li anko.

